
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বাড়িয়েছ, আমার যেটুকু সে তো আর খুঁজেই পাওয়া যায় না।



যতীন




 মণি তোমাকে ভিতরে ভিতরে খুব—




মাসি




 সে কি জানি নে যতীন। তুই এখন ঘুমো।




যতীন




 আমি মণিকে সব লিখে দিলুম বটে, কিন্তু তোমারই রইল। ও তো কখনো তোমাকে অমান্য করবে না।




মাসি




 সেজন্যে অত ভাবছ কেন বাছা।




যতীন




 তোমার আশীর্বাদই আমার সব। তুমি আমার উইল দেখে এমন কথা কোনোদিন মনে কোরো না—




মাসি




 ও কী কথা যতীন। তোমার জিনিস তুমি মণিকে দিয়েছ ব’লে আমি মনে করব— এমনি পোড়া মন?




যতীন




 কিন্তু তোমাকেও আমি—





৮৭

	        এই পাতাটি অন্য কোনো ভাষায় উপলব্ধ নয়।

